
С.Сейфуллиннің 120 жылдығына арналған «Сейфуллин оқулары-10: Мемлекеттің индустриалды-
инновациялық саясатын құрудағы бәсекеге қабілетті кадрларды дайындау келешегі мен ғылымның
рөлі» атты халықаралық ғылыми-теориялық конференциясының материалдары//Материалы
международной научно-теоретической конференции «Сейфуллинские чтения-10: «Новые
перспективы подготовки конкурентоспособных кадров и роль науки в формировании
индустриально-инновационной политики страны», посвященной 120-летию со дня рождения С.
Сейфуллина. – 2014. – Т.1., ч.1. – Б.13-15

БИДАЙ ЕГІСТІГІНДЕ АУРУЛАРДЫҢ ТАРАЛУЫ МЕН ДАМУЫНА
ФУНГИЦИДТЕРМЕН ӨҢДЕУДІҢ ӘСЕРІ

Жексенбай Б.,Төлеева, А.К.,
Садықов Б.С.

Қазақстанның ауыл шаруашылығын дамытуда жаздық жүмсақ бидайдың
өнім көлемін және сапасын арттыру ең маңызды мәселе. Бүгінгі таңда
жаздық жұмсақ бидай өнімінің төмен болуының бір себебі әртүрлі аурулар,
олардан келетін шығын кейбір жылдары өте жоғары болады. Жаздық жұмсақ
бидай ауруларының ішінде септориоз, тат кеңінен таралған. Септориоз бен
тат аурулары Қазақстанда аса қауіпті зиянды ағзалар Тізбесінде... тіркелген.

Аурулармен күресудің тиімді, сенімді әдісінің бірі - өндіріске бидайдың
ауруларға қарсы тұратын сортын орнату мен енгізу және агротехникалық
шаралардың маңызы зор. Бірақ соңғы кезде жаздық жұмсақ бидайдың
дәстүрлі өсіру технологиясы нөлдік технологиясына өзгеруде, нөлдік
технология өзінің артықшылықтары болғанымен, аңыз сабақтары сақталуы
өсімдіктерді аурулардан қорғаудың тиімді әдісі бола алмайды. Сондықтан
бүгінгі таңда септориоз, тат ауруларына қарсы химиялық күресу шаралары
бидай өнімі мен сапасын арттыру маңызды. Қазіргі кезде фунгицидтердің
жаңа химиялық қосылыстарының ашылуына байланысты оларды бағалау мен
ең тиімділерді анықтау өзекті мәселе болып табылады.

Ақмола облысы, Бурабай ауданы «Есіл-Агро» ЖШС шаруашылығында
жаздық жұмсақ бидайдың ауруларға қарсы қолданылатын химиялық
препараттардың тиімділігін анықтау мақсатында зерттеу жұмыстары
жүргізілді. Облыста бидай септориозының S. Nodorum., таттың Puccina
triticina кең таралған.

Зерттеу әдісі-танаптық тәжірибе, мөлдектердің ауданы 150м2 , қайталым
саны - 4. Жаздық жұмсақ бидай сорты-Астана. Егістіктегі тәжірибе нұсқалары
жүйелі әдіспен орналастырылды. Жұмыс сұйықтығының шығын мөлшері 200
л/га есебінен. Өңдеу жұмыстары масақтану басында шілде айында жүргізілді.

Тәжірибеде аурудың таралуы мен дамуына келесі әсер етуші заттардың
тебуконазол 250 г/л (0,5 л/га), флутриафол 250 г/л (0,5 л/га), пропиконазол,
200 г/л + тебуконазола 200 г/л (0,15 л/га) пропиконазол, 200 г/л +
тебуконазола 200 г/л (0,25 л/га) фунгицидтердің әсері зерттелді.

Аудан орналасқан аймақтың климаты өте қоңыржай. Аязсыз кезеңнің
ұзақтығы 88-139 күнді құрайды. Жауын-шашынның орташа мөлшері жылына
220-300 мм.

Зерттеу жүргізілген жылдары көктемде ылғал көп және температура
төмен болғандықтан себу жұмыстары кеш жүргізілді. Маусым айының



соңында жауын-шашын мол болғандықтан және температураның күрт
жоғарылауы аурулардың таралуына қолайлы жағдай туғызды. Шілде айында
жауын шашын көпжылдық орташа мөлшерден 2,8 есе артты. Жалпы алғанда
температура режимі шілде-тамыз айларында көпжылдық көрсеткіштен төмен
болды.

Cурет 1 – Зерттеу жүргізілген мерзім кезеңіндегі ауа-райы мәліметтері.
(Щучье метеопост мәліметтері бойынша, Бурабай ауданы)

Кесте 1 – Жаздық жұмсақ бидайда аурулардың таралуы мен дамуына
фунгицидтердің әсері «Есіл-Агро» ЖШС

Нұсқа ә.е.з Шығын
мөлшері,

л/га

Септориоз Қоңыр тат,
10 20 30 20 30

тебуконазол 200 г/л 0,5 2,7 7,4 19,0 0,9 2,1
флутриафол 500 г/л 0,5 3,3 7,7 17,1 0,8 2,0
пропиконазол, 200
г/л + тебуконазола

200 г/л

0,15 4,2 8,8 23,9 1,3 3,1

пропиконазол, 200
г/л + тебуконазола

200 г/л

0,25 3,1 7,3 18,4 0,9 2,3

бақылау (өңдеусіз) 11,7 21,3 45,0 6,5 9,1
Агрометеорологиялық жағдайында зерттеу жылдары (2013-2014 ж.ж)

айтарлықтай айырмашылық байқалмады. 1-кестедегі мәліметтер
құрғақшылыққа қарамастан аурулар 100% таралып, өсімдіктерге залал
келтірді. Өнімді жинағаннан кейін инфекцияланған өсімдік қалдықтары
топырақ бетінде көп мөлшерде қалады. Сондай-ақ аз мөлшерде жауын-
шашын жағдайында да аурулар тарай береді. Жаздық жұмсақ бидай
егістігінде жүргізілген зерттеу нәтижесі бойынша септориоз, тат ауруларына
дамуына қарсы ең тиімді нұсқа флутриафол 500 г/л, шығын мөлшері 0,5
л/га болды.
Кесте 2 - Жаздық жұмсақ бидайдың ауруларына қарсы қолданылған
фунгицидтердің биологиялық тиімділігі, «Есіл-Агро» ЖШС

Нұсқа ә.е.з. Шығын
мөлшері,

Септориоз Қоңыр тат
10 20 30 20 30



л/га
тебуконазол 200 г/л 0,5 72,6 63,8 58,7 86,2 76,2

флутриафол 500 г/л 0,5 71,8 63,8 62,0 87,9 78,0
пропиконазол 200 г/л
+ тебуконазол 200 г/л

0,15 64,1 58,9 46,9 80,0 65,9

пропиконазол 200 г/л
+ тебуконазол 200 г/л

0,25 73,5 65,7 59,1 86,2 74,7

Жаздық жұмсақ бидай фунгицидтерге өте сезімтал дақыл, 2-кестеде
көрсетілгендей химиялық препараттар 10 күннен кейін жоғары тиімділікті
көрсетті. Ал пропиконазол 200 г/л + тебуконазол 200 г/л әсер етуші заты бар
препараттың тиімділігі шығын мөлшеріне тығыз байланысты. Басқа
препараттармен салыстырғанда шығын мөлшерінің төменгі шегі өолданғанда
ең төмен көрсеткіштер алынды. Тат ауруына барлық препараттардың
қорғаныш әсері септориозбен салыстырғанда жоғары болды.


